
Dhaumyaproktam Surya Ashtottarashata Nama Stotram

தௌ⁴ம்யப்ரோக்தம் ஸூர்யாஷ்டோத்தரஶதநாமஸ்தோத்ரம்

வைஶம்பாயந உவாச ।
ஶ‍்ரு’ணுஷ்வாவஹிதோ ராஜஞ்ஶுசிர்பூ⁴த்வா ஸமாஹித: ।
க்ஷணம் ச குரு ராஜேந்த்³ர ஸர்வம் வக்ஷ்யாம்யஶேஷத:॥ 16॥
தௌ⁴ம்யேந து யதா² ப்ரோக்தம் பார்தா²ய ஸுமஹாத்மநே ।
நாம்நாமஷ்டஶதம் புண்யம் தச்ச்²ரு’ணுஷ்வ மஹாமதே ॥ 17॥
ௐ ஸூர்யோऽர்யமா ப⁴க³ஸ்த்வஷ்டா பூஷார்க:ஸவிதா ரவி: ।
க³ப⁴ஸ்திமாநஜ: காலோ ம்ரு’த்யுர்தா⁴தா ப்ரபா⁴கர:॥ 18॥
ப்ரு’தி²வ்யாபஶ்ச தேஜஶ்ச க²ம் வாயுஶ்ச பராயணம் ।
ஸோமோ ப்³ரு’ஹஸ்பதி: ஶுக்ரோ பு³தோ⁴ऽங்கா³ரக ஏவ ச ॥ 19॥
இந்த்³ரோ விவஸ்வாந்தீ³ப்தாம்ஶு: ஶுசி: ஶௌரி: ஶநைஶ்சர: ।
ப்³ரஹ்மா விஷ்ணுஶ்ச ருத்³ரஶ்ச ஸ்கந்தோ³வைஶ்ரவணோ யம:॥ 20॥
வைத்³யுதோ ஜாட²ரஶ்சாக்³நிரைந்த⁴நஸ்தேஜஸாம் பதி: ।
த⁴ர்மத்⁴வஜோ வேத³கர்தா வேதா³ங்கோ³ வேத³வாஹந:॥ 21॥
க்ரு’தம் த்ரேதா த்³வாபரஶ்ச கலி:ஸர்வாமராஶ்ரய: ।
கலா காஷ்டா²முஹூர்தாஶ்ச பக்ஷா மாஸா ரு’துஸ்ததா²॥ 22॥
ஸம்வத்ஸரகரோऽஶ்வத்த:² காலசக்ரோ விபா⁴வஸு: ।
புருஷ: ஶாஶ்வதோ யோகீ³ வ்யக்தாவ்யக்த:ஸநாதந:॥ 23॥
லோகாத்⁴யக்ஷ: ப்ரஜாத்⁴யக்ஷோ விஶ்வகர்மா தமோநுத:³ ।
வருண:ஸாக³ரோம்ऽஶுஶ்ச ஜீமூதோ ஜீவநோऽரிஹா ॥ 24॥
பூ⁴தாஶ்ரயோ பூ⁴தபதி:ஸர்வபூ⁴தநிஷேவித: ।
மணி:ஸுவர்ணோ பூ⁴தாதி:³ காமத:³ஸர்வதோமுக:²॥ 25॥
ஜயோ விஶாலோ வரத:³ ஶீக்⁴ரக:³ ப்ராணதா⁴ரண: ।
த⁴ந்வந்தரிர்தூ⁴மகேதுராதி³தே³வோऽதி³தே:ஸுத:॥ 26॥

தௌ⁴ம்யப்ரோக்தம் ஸூர்யாஷ்டோத்தரஶதநாமஸ்தோத்ரம்

த்³வாத³ஶாத்மாரவிந்தா³க்ஷ: பிதா மாதா பிதாமஹ: ।
ஸ்வர்க³த்³வாரம் ப்ரஜாத்³வாரம் மோக்ஷத்³வாரம் த்ரிவிஷ்டபம் ॥ 27॥
தே³ஹகர்தா ப்ரஶாந்தாத்மா விஶ்வாத்மா விஶ்வதோமுக:² ।
சராசராத்மா ஸூக்ஷ்மாத்மா மைத்ரேண வபுஷாந்வித:॥ 28॥
ஏதத்³வை கீர்தநீயஸ்ய ஸூர்யஸ்யைவ மஹாத்மந: ।
நாம்நாமஷ்டஶதம் புண்யம் ஶக்ரேணோக்தம் மஹாத்மநா ॥ 29॥
இதி மஹாபா⁴ரதே ஆரண்யபர்வணி 3அத்⁴யாயாந்தர்க³தம்
தௌ⁴ம்யப்ரோக்தம் ஸூர்யாஷ்டோத்தரஶதநாமஸ்தோத்ரம் ஸம்பூர்ணம் ।
மஹாபா⁴ரத । அரண்யபர்வ । அத்⁴யாய 3/18-28॥

